Obrazloženja odredbi
Član 1. definiše predmet materije koju regulira. Novina je uvođenja pojma „javne nabavka“, što je nedostajalo u važećoj legislativi i koji upotpunjuje ovaj član.
Član 2. navodi definicije pravnih termina i pojmova iz Zakona. Novine su uvođenje novih definicija kao što su definicije profesionalnog propusta, predmeta nabavke, oznake, zahtjeva za oznaku, centralnog nabavnog organa, aktivnosti centralizovane nabavke, pomoćnih aktivnosti nabavke, informacionog sistema e-Nabavke, informacionog sistema za centralizovane nabavke, elektronske nabavke, elektronskog zahtjeva za učešće, elektronske ponude, elektronske aukcije, e-Certis-a, inovacije, sigurnosno osjetljive opreme, vojne opreme, elektronskog kataloga, elektronske žalbe, sistemske notifikacije. Pojedine definicije su već postojale u podzakonskim aktima, ali njihovim ugrađivanjem u Zakon, postalo je sveobuhvatnije. Obim definicija je širi u odnosu na definicije koje direktive predviđaju.
Član 3. definiše opće prinicpe javnih nabavki kao što su transparentnost, jednak tratman prema svim ponuđačima, pravična i aktivna konkrencija, nediskriminacija, najefikasnije trošenje javnih sredstava u postupcima javne nabave, te isto vrijedi u postupcima pravne zaštite. Novine su princip uzajamnog priznavanja i princip proporcionalnosti.
Član 4. do 9. Detaljnije pojašnjava svaki pojedinačni princip naveden u članu 3. Zakona.

Član 10. definiše ugovorne organe iz tzv. klasičnog sektora – državna, entitetska i lokalna tijela, kao i tijela kojima upravlja javno pravo, te asocijacije osnovane od istih.

Član 11. i 12. regulišu nabavke koje uključuju ugovorne organe sa sjedištem u BiH i ugovorne organe iz država članica EU, te provođenje postupka nabavke koji uključuje ugovorne organe iz različitih država članica EU.
Član 13. definiše sektorske ugovorne koji vrše aktivnosti iz djelatnosti energetike, prometa, poštanskih usluga i vodosnabdijevanja, te ugovorne organe sa posebnim ili ekskluzivnim pravima. Ugovorni organi iz klasičnog sektora i sektorski ugovorni organi su podijeljeni i regulisani različitim Dijelovima Zakona, s tim da su određene odredbe zajedničke za obje vrste ugovornih organa.
Član 14. definiše korisnike javnog i privatnog dijela informacionog sistema e-Nabavke, te ostale korisnike u skladu sa utvrđenim nadležnostima.

Član 15. definiše komunikaciju i razmjenu podataka između ugovornih organa i ponuđača putem informacionog sistema e-Nabavke.

Član 16. definiše ostale načine komunikacije i to kada komunikacija iz opravdanih razloga nije moguća putem informacionog sistema e-Nabavke.
Član 17. definiše usmenu komunikaciju kao izuzetak, ali samo u slučaju da se ista ne odnosi ne ključne elemente postupka javne nabavke.
Član 18. definiše posebne elektronske alate za komunikaciju u određenim specifičnim slučajevima.

Član 19. određuje dužnost ugovornih organa da dodjeljuju ugovore o javnoj nabavci roba, usluga i radova primjenjujući postupke definisane Zakonom i podzakonskim aktima. 
Član 20. se odnosi na subvencionirane ugovore na način da ukoliko ugovorni organi subvencioniraju ugovore o uslugama i  radovima sa više od 50%, da su dužni provesti postupak javne nabavke.
Član 21. definiše rezervisane ugovore kojima se može rezervisati pravo učešća samo za kandidate/ponuđače koji zapošljavaju, u odnosu na ukupan broj zaposlenih, više od 30% lica s invaliditetom ili osoba u nepovoljnom položaju.

Član 22. definiše „mješovite ugovore“ koji uključuju različite vrste nabavki te posebna pravila za dodjeljivanje istih.
Član 23. određuje slučajeve za ugovore za čiju se dodjelu primjenjuju međunarodna pravila.
Član 24. navodi ugovore o uslugama koji su izuzeti od primjene Zakona, kao što su pravne usluge, notarske usluge, zajmove i kredite, koncesione ugovore, ugovore o javno-privatnom partnerstvu, i sl.
Član 25. definiše još jedno izuzeće od primjene Zakona na ugovore o javnim uslugama koje ugovorni organ dodjeljuje drugom ugovornom organu ili udruženju ugovornih organa na osnovu ekskluzivnog ili isključivog prava koje im je dodijeljeno u skladu sa zakonom, propisom ili upravnom odredbom koja je javno objavljena od strane nadležnih organa u Bosni i Hercegovini, te da ekskluzivno ili isključivo pravo mora biti dodijeljeno u skladu sa principima tržišnog natjecanja, slobode pružanja usluga i jednakog tretmana.

Član 26. definiše da se Zakon ne primjenjuje za ugovore o javnoj nabavci čija je glavna svrha omogućiti ugovornom oragnu pružanje ili iskorištavanje javne komunikacijske mreže, ili pružanje javnosti jedne ili više elektroničkih komunikacijskih usluga, kako su definisane u posebnom zakonu  kojim se uređuje područje elektroničkih komunikacija. 
Član 27. određuje da u skladu sa sudskom praksom Evropskog suda pravde, pravno lice koje osnuje ugovorni organ može se, pod određenim uslovima, smatrati jednakim unutrašnjoj organizacionoj jedinici tog ugovornog organa. Ako je pravno lice jednako unutrašnjoj organizacionoj jedinici, ugovor o snabdijevanju robama, pružanju usluga ili izvršenju radova između tog pravnog lica i ugovornog organa može biti izuzet od primjene Zakona pod strogo definisanim uslovima.
Član 28. definiše izuzeće od primjene Zakona za ugovore o javnoj nabavci koji uključuju odbrambene ili sigurnosne aspekte. Pojam odbrambenih ili sigurnosnih aspekata definisani su relevantnim odredbama Zakona o odbrani („Službeni glasnik BiH“, br. 88/05), Zakona o kontroli vanjskotrgovinskog prometa roba dvojne namjene ("Službeni glasnik BiH", broj 53/16), Zajedničkoj listi oružja i vojne  opreme (“Službeni glasnik BiH”, broj 06/17), Listi robe posebne namjene (“Službeni glasnik BiH”, br. 25/17) i Listi roba dvojne namjene (“Službeni glasnik BiH”, broj 9/17). Dakle, radi se o upućujućoj normi gdje je za primjenu iste neophodno dokazati ispunjenost uslova propisanih materijalnim propisima, u ovom slučaju Zakonom o odbrani Bosne i Hercegovine, Zakonom o kontroli vanjskotrgovinskog prometa roba dvojne namjene, Zajedničkom listom oružja i vojne  opreme, Listom robe posebne namjene i Listom roba dvojne namjene i ostalim važećim propisima koji regulišu obrambene ili sigurnosne aspekte BiH.
Član 29. definiše izzeće od primjene Zakona za ugovore koji sadržavaju podatke čije bi otkrivanje bilo u suprotnosti sa bitnim interesima bezbjednosti. Bitni interesi bezbjednosti BiH i nadležnost za određivanje stepena tajnosti kojim se štite podaci vezani za bitne interese definisani su relevantnim odredbama Zakona o zaštiti tajnih podataka („Službeni glasnik BiH“, br.54/05 i 12/09). Dakle, radi se o upućujućoj normi gdje je za primjenu iste neophodno dokazati ispunjenje uslova propisanih materijalnim propisima, u ovom slučaju Zakonom o odbrani Bosne i Hercegovine, Zakonom o zaštiti tajnih podataka i ostalim važećim propisima koji regulišu bezbjednosne interese BiH.

Član 30. definiše izuzeće od primjene Zakona za ugovore koji su proglašeni tajnim ili moraju biti popraćeni posebni bezbjedonosnim mjerama. Pojam tajnosti kao i pitanje posebnih bezbjednosnih mjera definisani su relevantnim odredbama Zakona o zaštiti tajnih podataka („Službeni glasnik BiH“, br.54/05 i 12/09). Dakle, radi se o upućujućoj normi gdje je za primjenu iste neophodno dokazati ispunjenje uslova propisanih materijalnim propisima, u ovom slučaju Zakonom o odbrani Bosne i Hercegovine, Zakonom o zaštiti tajnih podataka i ostalim važećim propisima koji regulišu bezbjednosne interese BiH.
Član 31. definiše povjerljivost prilikom provođenja postupaka javnih nabaki. Povjerljivost se odnosi na učesnike postupaka javnih nabavki, te na same ugovorne organe koji provode postupak, te u kojim slučajevima, kada i na koji način je moguće izvršiti uvid u ponude, kao i podatke koji ne mogu biti povjerljivi.
Član 32. definiše obavezu ugovornog organa da pripremi tendersku dokumnetaciju na jednom od službenih jezika u BiH, ili eventualno na engleskom ili drugom stranom jeziku s tim da je dužan očuvati cjelovitost sadržaja. 
Član 33. definiše u kojim slučajevima je ugovorni organ obavezan da imenuje komisiju za nabavke, pravila za imenovanje članova i sekretara komisije, poslove komisije i druga odnosna pitanja. Uspostava komisije za nabavke nije regulisana Direktivama EU već je to pitanje ostavljeno na dispoziciju državama. 

Član 34. definiše obavezu ugovornim organima da donesu interni pravilnik kojim se propisuje i uređuje organizacija i efikasno vršenje nabavne funkcije unutar ugovornog organa.

Član 35. određuje slučaj obaveze uređenja radno mjesto službenika za javne nabavke, kao i slučaj obaveze učestvovanja najmanje jedan službenik za javne nabavke u postupku javne nabavke, te obavezu omogućavanja pohađanja obuke za službenika za javne nabavke.

Član 36. definiše vrijednosne razrede i obavezu primjene odgovarajućeg postupka i pratećih pravila u odnosu na vrijednosni razred i vrstu ugovornog organa. 
Član 37. definiše obavezu prethodne provjeru tržišta kao i pravila koja je potrebno slijediti prilikom provođenja iste. Dobra praksa u postupcima javne nabavke je ukazala na značaj ove aktivnosti.
Član 38. definiše elemente koji čine procjenjenu vrijednost javne nabavke roba, usluga i radova, te zabranu dijeljenja predmeta nabavke s namjerom izbjegavanja primjene odgovarajućeg postupka.
Član 39. definiše podjelu predmeta nabavke na lotove.
Član 40. definiše uslove za pokretanje postupka javne nabavke, te sadržaj plana nabavki.
Član 41. definiše momenat početka postupka javne nabavke, te sadržaj odluke o pokretanju. 

Član 42. definiše „redovne“ postupke javnih nabavki koje ugovorni organi i sektorski ugovorni organi moraju koristiti za nabavke koji ne potpadaju pod nabavke „male vrijednosti“, kao i primjenu „vanrednih“ postupaka u situacijama kada to Zakon predviđa.
Član 43. definiše uslove za primjenu pregovaračkog postupka sa objavom obavještenja o nabavci.
Član 44. definiše uslove za primjenu pregovaračkog postupka bez obavještenja o nabavci.

Član 45. definiše posebne uslove za primjenu pregovaračkog postupka bez obavještenja o nabavci u slučaju nabavke robe.

Član 46. definiše posebne uslove za primjenu pregovaračkog postupka bez obavještenja o nabavci u slučaju nabavke usluga.

Član 47. definiše posebne uslove za primjenu pregovaračkog postupka bez obavještenja o nabavci u slučaju nabavke radova.

Član  48. definiše otvoreni postupak, kao i radnje koje je dužno da provede ugovorni organ prilikom provođenja ovog postupka. 

Član 49. definiše ograničeni postupak, način na koji se provodi i radnje koje treba da poduzme ugovorni organ prilikom provođenja ovog postupka.

Član 50. definiše provođenje pregovaračkog postupka sa objavom obavještenja o nabavci, kao i radnje koje treba da poduzme ugovorni organ prilikom provođenja ovog postupka. 

Član 51. definiše pregovarački postupak bez objave obavještenja o nabavci, kao i slučajeve kada se isti provodi putem informacionog sistema e-Nabavke, kao i druge obaveze za ugovorni organe u ovom postupku.
Član 52. definiše pod kojim uslovima je moguće korištenje takmičarkog dijaloga. Ovaj postupak se može koristiti za dodjelu naročito kompleksnih ugovora jer osigurava veću fleksibilnost, transparentnost i konkurenciju od drugih postupaka.
Član 53. definiše radnje koje je ugovorni organ dužan poduzeti prilikom provođenja takmičarskog dijaloga. 

Član 54.  definiše izbor učesnika u takmičarskom dijalogu. 
Član 55. definiše okvirni sporazum i proces zaključivanja istog sa jednim ili više ponuđača. Definišu se postupci nakon kojeg je moguće zaključiti okvirni sporazum. U pravilu, trajanje okvirnog sporazuma je ograničeno na maksimalno 4 godine, uz izuzetak od tog pravila. 
Član 56. definiše konkurs za izradu idejnog rješenja. 
Član 57. definiše konkursnu komisiju kod postupka konkursa za izradu idejnog rješenja.
Član 58. uvodi novu vrstu potupka u sistem javnih nabavki, odnosno postupak partnerstva za inovacije koji za cilj ima razvoj inovativnih roba, usluga ili radova, te njihovu naknadnu nabavku, pod uslovom da su usklađeni s definisanim nivoima izvedbe i maksimalnim troškovima dogovorenim između ugovornog organa i učesnika u postupku.
Član 59. definiše proces dostave i ocjenjivanja zahtjeva za učešće u postupku partnerstva za inovacije.

Član 60. definiše proces dostave i ocjenjivanja ponuda u postupku partnerstva za inovacije, te nakon toga pregovaranje i obavještavanje učesnika.

Član 61. definiše odabir kandidata i strukturu partnerstva u postupku partnerstva za inovacije.

Član 62. definiše obavezu objave obavještenja o nabavci za sve postupke javne nabavke, osim pregovaračkog postupka bez objave obavještenja o nabavci i postupka direktnog sporazuma. 
Član 63. definiše obavezu ugovornog organa da sva obavještenja vezane za nabavku, dodjelu ugovora i poništenje postupka objavljuje na javnom dijelu informacionog sistema e-Nabavke, te da se sažetak obavještenja objavljuje u "Službenom glasniku BiH". Pomenuta obavještenja se mogu dodatno objaviti i u drugim publikacijama ili na drugim web stranicama pod uslovom da se objave nakon objave na javnom dijelu informacionog sistema e-Nabavke, te da takve objave ne smiju sadržavati druge informacije, osim onih objavljenih na javnom dijelu informacionog sistema e- Nabavke.
Član 64. definiše prethodno informacijsko obavještenje. Objavom ovog obavještenja ugovorni organi imaju mogućnost skraćenja rokova za prijem ponuda. Na isti način sektorski ugovorni organi koriste periodično indikativno obavještenje.
Član 65. određuje obavezu ugovornim organima za korištenje Jedinstvenog rječnika javne nabavke. Ovaj rječnik sadrži sve predmete javnih nabavki razvrstane po grupama roba, usluga i radova s ciljem ujednačenja oznaka i opisa predmeta nabavke, što omogućava lakšu primjenu od strane ugovornih organa i ponuđača.
Član 66. definiše način određivanja i momenat računanja rokova za prijem zahtjeva za učešće i ponuda. 
Članak 67. definiše redovne rokove za podnošenje zahtjeva za učešće i ponuda u odnosu na vrijednosne razrede i postupke javnih nabavki. 
Član 68. uvrđuje skraćene rokove i pravila skraćivanja istih u slučaju objave prethodnog informacijskog obavještenja, odnosno periodičnog indikativnog obavještenja.
Član 69. definiše ostale rokove i način njihovog određivanja za pregovarački postupak bez objave obavještenja o nabavci, takmičarskom dijalogu i konkursu za izradu idejnog rješenja. 
Član 70. utvrđuje primjenu Zakona o upravnom postupku za rokove koji nisu posebno definisani Zakonom.
Član 71. definiše provjeru kvalifikacija kandidata/ponuđača u pogledu njihove lične sposobnosti, ekonomskog i financijskog stanja, te njihove tehničke ili profesionalne sposobnosti. 
Član 72. definiše provjeru lične sposobnosti kandidata/ponuđača u postupcima javnih nabavki, a tiče se krivičnih djela organiziranog kriminala, terorizma, finansiranja terorizma, dječijeg rada i drugih oblika trgovine ljudima, korupcije, prevare ili pranje novca, stečaja, te plaćanja obaveza po osnovu penzionog i invalidskog osiguranja i zdravstvenog osiguranja, kao i obaveza po osnovu direktnih i indirektnih poreza.
Član 73. definiše sposobnost za obavljanje profesionalne djelatnosti kao kvalifikacijski kriterij za kandidate/ponuđače. Dokumenti za ocjenu profesionalne sposobnosti se međusobno priznaju na teritoriji BiH, bez obzira na kojem nivou vlasti su izdati.
Član 74. definiše ekonomsku i finansijsku sposobnost kao kvalifikacijski kriterij za kandidate/ponuđače. Decidno su navedeni dokazi koji se mogu zahtijevati, s tim što se dokazi dostavljaju kao obične kopije, zajedno sa izjavom, koju ovjerava kandidat/ponuđač, u formi i na način koji propisuje Agencija podzakonskim aktom.
Član 75. definiše opće uvjete za tehničku i profesionalnu sposobnost kao kvalifikacijski kriterij za kandidate/ponuđače. Jasno se navodi šta sve mora sadržavati potvrda o uredno izvršenim ugovorima, te da će pravila kojim se uređuju uslovi i načini korištenja potvrde o uredno izvršenom ugovoru o javnoj nabavci propisati Agencija podzakonskim aktom.

Član 76. definiše tehničku i profesionalnu sposobnost kao kvalifikacijski kriterij za kandidate/ponuđače u postupku javne nabavke roba. 
Član 77. definiše tehničku i profesionalnu sposobnost kao kvalifikacijski kriterij za kandidate/ponuđače u postupku javne nabavke usluga.
Član 78. definiše tehničku i profesionalnu sposobnost kao kvalifikacijski kriterij za kandidate/ponuđače u postupku javne nabave radova.
Član 79. utvrđuje diskvalifikaciju kandidata/ponuđača na temelju sukoba interesa ili korupcije uvažavajući različite propise u Bosni i Hercegovini.

Član 80. definiše informacioni sistem koji pomaže ugovornim organima i preduzećima koja posluju u EU-u da identificiraju potvrde i druge vrste dokaza koji se traže u postupcima javne nabavke u državama članicama i zemljama EEP-a (Island, Lihtenštajn i Norveška). To je alat koji može pomoći ugovornim organima koji moraju ocijeniti ponudu iz inostranstva kao i privrednom subjektu koji želi dostaviti ponudu u drugoj zemlji obuhvaćenoj sistemom e-Certis na način da razumiju koje se informacije traže ili pružaju. Može pomoći u identificiranju dokumenata koji odgovaraju certifikatima i atestima koji su potrebni u određenoj zemlji. Države članice obavezne su osigurati da se informacije o potvrdama i drugim oblicima dokumentiranih dokaza koji se unose u sistem e-Certis stalno ažuriraju. Svrha toga je olakšati prekogranične tendere. Ugovorni organi imaju obavezu koristiti sistem e-Certis i zahtijevati prvenstveno one vrste potvrda ili oblika dokumentiranih dokaza koji su obuhvaćeni sistemom e-Certis. Korištenje e-Certisa-a definitivno će postati obavezno od dana pristupanja BiH EU. 
Član 81. definiše neophodne  informacije koje mora da sadrži tenderska dokumentacija. 

Član 82. definiše tehničke specifikacije i pravila utvrđivanja istih u postupcima javnih nabavki.
Član 83. omogućava ugovornim organima da zahtijevaju oznake koje potvrđuju usklađenost roba, usluga ili radova sa određenim ekološkim, socijalnim ili drugim karakteristikama. Utvrđuju se kriteriji koje takve oznake moraju ispunjavati, uključujući zahtjeve u pogledu transparentnosti, objektivnosti, pristupačnosti i vjerodostojnosti. Osim toga, pruža se fleksibilnost za privredne subjekte da dostave ekvivalentne oznake ili da objasne zašto nisu mogli dobiti potrebnu oznaku na vrijeme za ponudu. Oznakama se omogućuje uključivanje specifikacija koje se odnose na proizvodne procese, faze životnog ciklusa i prava intelektualnog vlasništva, te upotreba šireg raspona oznaka (ne samo ekoloških oznaka) koje obuhvaćaju ekološka, socijalna i druga relevantna obilježja, zajedno s odredbama o ekvivalentnim oznakama i obrazloženjima za njihovo nepostojanje. Ovim se podržava održiva i društveno odgovorna prakse javnih nabavki.

Član 84. se odnosi na pojašnjenja tenderske dokumentacije, kao i trenutak do kada ponuđači mogu tražiti pojašnjenja tenderske dokumentacije, te u kojem su periodu ugovorni organi dužna odgovoriti na postavljeno pitanje.
Član 85. definiše način pripreme ponude.
Član 86. utvrđuje obavezne elemente, odnosno sadržaj ponude.
Član 87. definiše alternativnu ponudu, kao i zahtjeve koje ista treba ispunjavati.
Član 88. definiše period važenja ponuda. 
Član 89. definiše garanciju za ozbiljnost ponude i garanciju za uredno izvršenje ugovora. Ovim članom utvrđuje se da se  garancija za ozbiljnost ponude ne može zahtijevati ukoliko je vrijednost nabavke manja od 100.000,00 KM, odnosno da neće preći 1,5% procijenjene vrijednosti ugovora ukoliko je vrijednost ugovora jednaka ili veća od pomenutog iznosa.  Garancija za dobro izvršenje ugovora ne može se zahtijevati u iznosu većem od 10% od vrijednosti ugovora. Pored toga se definišu oblici garancije, te uslovi za povrat iste.
Član 90. reguliše grupu kandidata/ponuđača. Kandidat/ponuđač koji je samostalno podnio zahtjev za učešće/ponudu ne može biti član grupe kandidata/ponuđača u istom postupku javne nabavke, niti jedan kandidat/ponuđača može biti član dvije ili više grupa ponuđača u istom postupku javne nabavke, a što je u skladu sa osnovnim principima javne nabavke.
Član 91. definiše postupak javnog otvaranja ponuda, te postupanje komisije za nabavke. Ovo pitanje je u dosadašnjoj regulativi definisano kroz podzakonske akte. Ovaj član definiše i situaciju u slučaju elektronske ponude.
Član 92. definiše kriterij za dodjelu ugovora isključivo kao ekonomski najpovoljnija ponuda, što je značajna novina u sistemu javnih nabavki u BiH i koja se na osnovu cijene ili troška, primjenom pristupa isplativosti, kao što je trošak životnog vijeka, te može uključivati najbolji omjer između cijene i kvalitete, koji se ocjenjuje na temelju kriterija, uključujući kvalitativne, okolišne ili društvene karakteristike, povezanih s predmetom nabavke.
Član 93. definiše ocjenu ponuda i izradu zapisnika o ocjeni ponuda, te situaciju po tom pitanju u slučaju elektronske ponude.
Član 94. definiše nepririodno nisku ponuđenu cijenu i načine obrazloženja iste.
Član 95. utvrđuje razloge za odbacivanje zahtjeva za učešće/ponude.

Član 96. definiše prestanak postupka javne nabavke zaključivanjem ugovora/okvirnog sporazuma ili poništenjem postupka javne nabavke, te razlozima za poništenje/otkazivanje.
Član 97. definiše odluku o izboru najpovoljnijeg ponuđača i odluku o poništenju postupka nabavke. Ovim članom utvrđena je obaveza ugovornim organima da odluku o izboru ili poništenju moraju donijeti najkasnije u roku od 7 dana od dana isteka važnosti ponude. Odluke se objavljuju na javnom dijelu informacionog sistema e-Nabavke.
Član 98. definiše u kojem roku su ugovorni organi dužni obavijestiti kandidate/ponuđače o rezultatu postupka. Ovaj član također nalaže ugovornim organima da su obavezni ponuđačima, uz obavještenje o rezultatima postupka i zapisnik o ocjeni ponuda, dostaviti i odluku o izboru najpovoljnijeg ponuđača, odnosno odluku o poništenju. Na taj način se maksimalno poštuje princip transparentnosti
Član 99. definiše zaključivanje ugovora te po tom pitanju upućuje na relevantne propise, te opisuje situacije kada se prijedlog ugovora dostavlja narednom rangiranom ponuđaču. 

Član 100. definiše izmjenu ugovora u slučaju nepredviđenih okolnosti, te pravila kojih se po tom pitanju ugovorni organi moraju pridržavati.

Član 101. definiše izmjenu ugovora u slučaju nabavke dodatnih roba, usluga ili radova, te sitiacije u kojima je to dozvoljeno.
Član 102. definiše izmjenu ugovora u slučaju zamjene prvobitnog dobavljača, odnosno situacije u kojim je to dozvoljeno.

Član 103. utvrđuje pravila kada se ugovor smatra značajno različitim u odnosu na prvobitni ugovor i posljedično zabranu izmjene ugovora.

Član 104. utvrđuje situacije kada je ugovorni organ obavezan raskinuti ugovor o javnoj nabavci tokom njegovog trajanja.
Član 105. definiše podugovaranje i pravila po tom pitanju. 

Član 106. definiše obavještenje o dodjeli ugovora i obavještenje o poništenju postupka na način da je obavezna objava za sve postupke javne nabavke, osim postupka direktnog sporazuma. 
Član 107. utvrđuje obavezu objavljivanja izvještaja o provedenom postupku direktnog sporazuma, kao i izuzeća od primjene Zakona, objavu osnovnih elemenata ugovora za sve postupke javne nabavke, kao i sve izmjene ugovora do kojih dođe u toku realizacije ugovora na javnom dijelu informacionog sistema e-Nabavke, kao i objavu dokumenta okvirnog sporazuma/ugovora i sve izmjene do kojih dođe u toku realizacije okvirnog sporazuma/ugovora na javnog dijela informacionog sistema e-Nabavke, uz zaštitu povjerljivih informacija.

Član 108. definiše arhiviranje dokumentacije o postupcima javnih nabavki, referirajući se na važeće propise iz oblasti arhiviranja u BiH.
Član 109. definiše područje primjene posebnih odredbi za ugovorne organe koji obavljaju djelatnost na području vodosnabdijevanja, energetike, prometa i poštanskih usluga.
Član 110. definiše djelatnosti u oblasti vodosnabdjavanja.
Član 111. definiše djelatnosti u oblasti području plina, toplotne i električne energije. 

Član 112. definiše djelatnosti iz oblasti vađenjea nafte i plina, te oblasti istraživanja ili vađenja uglja i ostalih čvrstih goriva.
Član 113. Definiše djelatnosti u oblasti transporta.
Član 114. definiše djelatnosti zračnih, pomorskih i riječnih luka.
Član 115. definiše poštanske usluge i druge usluge koje ne uključuju poštanske usluge ali koje su djelatnosti koje se obavljaju pod uslovima određenim ovim članom.
Član 116. definiše način kako se vrši nabavka ako se predmet nabavke odnosi na više gore pomenutih djelatnosti, te u skladu sa kojim pravilima se vrši nabavka ako se ne može definisati djelatnost.
Član 117. definiše mogućnost sektorskim ugovornim organima da mogu uspostaviti i voditi sistem kvalifikacije kandidata. Ukoliko se koristi sistem kvalifikacije, sektorski ugovorni organi su dužni navesti svrhu sistema kvalifikacije i način kako se mogu zatražiti pravila kvalifikacije. 
Član 118. definiše da je sektorski ugovorni organ izuzet od primjene Zakona kada nabavlja robe ili usluge za daljnju prodaju ili davanje u zakup trećim osobama, pod uslovom da sektorskom ugovornom organu ne pripada posebno ili isključivo pravo na prodaju ili davanje u zakup predmeta takvih ugovora, te da i drugi subjekti mogu slobodno prodavati ili davati pod zakup pod istim uslovima kao i sektorski ugovorni organ ili sektorski ugovorni organi.
Član 119. definiše da je sektorski ugovorni organ izuzet od primjene Zakona ako zaključuje ugovore u svrhe koje ne uključuju obavljanje sektorskih djelatnosti.

Član 120. definiše uslove kada je sektorski ugovorni organ izuzet od primjene Zakona kada dodjeljuje ugovore  povezanom poduzeću, poslovnom partnerstvu ili sektorskom ugovornom organu koji je sastavni dio poslovnog partnerstva. 
Član 121. definiše vrste postupaka za dodjelu ugovora male vrijednosti - konkurentski zahtjev za dostavu ponuda i direktni sporazum, te do kojih vrijednosti su ovi postupci primjenjivi. 
Član 122. definiše postupak konkurentskog zahtjeva.
Član 123. definiše proces dodjele ugovora putem postupka konkurentskog zahtjeva.
Član 124. definiše provođenje postupka direktnog sporazuma.

Član 125. definiše ugovore u oblasti odbrane i sigurnosti, te da će postupci, uslovi, zahtjevi, definicije pojmova, izuzeća i ostala bitna pitanja u vezi s dodjelom ugovora u oblasti odbrane i sigurnosti biti uređena pravilnikom koji donosi Vijeće ministara BiH na prijedlog Agencije.
Član 126. definiše ugovore koje dodjeljuju diplomatsko-konzularna predstavništva, te da će dodjela istih biti uređena posebnim pravilnikom koji će donijeti Vijeće ministara BiH, na prijedlog Ministarstva vanjskih poslova Bosne i Hercegovine i uz prethodnu saglasnost Agencije.
Član 127. definiše ugovore za društvene i druge posebne usluge, tzv. „neprioritetne“ usluge na koje se primjenjuje nešto fleksibilniji režim, ali uz poštovanje općih principa javnih nabavki.
Član 128. definiše Agenciju za javne nabavke BiH i Ureda za razmatranje žalbi BiH kao institucijE nadležne za praćenje primjene Zakona i podzakonskih akata. 
Član 129. definiše status Agencije za javne nabavke BiH i njene nadležnosti, te imenovanje direktora i članova Odbora. 

Član 130. definiše status i ulogu Ureda za razmatranje žalbi BiH, te imenovanje, funkciju i mandat članova URŽ-a. Direktive omogućuju državama članicama da daju ovlasti nad žalbenim postupcima tijelima  koja nemaju sudski karakter, pod uslovom da je osigurana i sudska zaštita.
Član 131. definiše stranke u postupku pravne zaštite, izjašnjenje o zahtjevima i navodim druge strane, kao i obavezu ugovornog organa za dostavu dokumentacije URŽ-u.
Član 132. definiše dostavu pismena putem pošte u inozemstvo.
Član 133. definiše da se postupak pravne zaštite vodi na jednom od službenih jezika u BiH i uz upotrebu latiničnog ili ćiriličnog pisma. 
Član 134. definiše aktivnu legitimaciju na način da žalbu može podnijeti svaki privredni subjekt koji ima ili je imao interes za dodjelu ugovora o javnoj nabavci i koji učini vjerovatnim da je u konkretnom postupku javne nabavke bila ili mu je mogla biti prouzrokovana šteta zbog nezakonitog postupanja ugovornog organa, a koje se u žalbi navodi kao povreda ovog zakona i podzakonskih akata od strane ugovornog organa u postupku javne nabavke.
Član 135. definiše period mirovanja, odnosno zabranu zaključenja ugovora u roku od 15 dana od dana kada su ponuđači obaviješteni o izboru najpovoljnijeg ponuđača, kao i izuzetke od takve zabrane.
Član 136. definiše način izjavljivanja žalbe. Žalba se izjavljuje URŽ-u putem ugovornog organa u pisanom obliku. Međutim postoji mogućnost i izjave žalbe elektronskim putem ukoliko je takav način komunikacije predviđen tenderskom dokumentacijom. Žalba se podnosi u najmanje 3 primjerka, kako bi  mogla biti uručena kvalificiranom kandidatu, odnosno izabranom ponuditelju, kao i drugim strankama u postupku. Ugovorni organ putem informacionog sistema e-Nabavke obavještava ponuđače o zaprimanju žalbe.
Član 137. definiše postupak ugovornog organa po žalbi, odnosno da je dužan u roku od 5 dana od zaprimanja žalbe utvditi da li je žalba blagovremena, dopuštena, izjavljena od ovlaštenog lica i lica koje ima aktivnu legitimaciju. Ukoliko nisu ispunjene formalne pretpostavke, žalba se zaključkom odbacuje. Ukoliko su ispunjene formalne pretpostavke ugovorni organ može žalbu djelomično ili u cjelosti prihvatiti i svojim rješenjem ispraviti radnju, preduzeti činjenje, izmijeniti i/ili dopuniti tendersku dokumentaciju ili može postojeću odluku ili rješenje staviti van snage i zamijeniti je drugom odlukom ili rješenjem, ili poništiti postupak javne nabavke. Protiv ovog rješenja ugovornog organa može se izjaviti žalba URŽ-u, putem ugovornog organa, u roku od deset dana od dana prijema rješenja. Ugovorni organ prosljeđuje žalbu URŽ-u sa svojim izjašnjenjem i dokumentacijom u roku od pet dana od datuma zaprimanja. Ako ugovorni organ postupajući po žalbi utvrdi da je žalba blagovremena, dopuštena, uredna, izjavljena od ovlaštenog lica i lica koje ima aktivnu legitimaciju, ali da je u cijelosti neosnovana, neće donositi odluku o tome, ali je dužan u roku od pet dana od datuma zaprimanja žalbu proslijediti URŽ-u, sa svojim izjašnjenjem na navode žalbe, kao i kompletnom dokumentacijom u vezi s postupkom protiv kojeg je izjavljena žalba. Ako u roku za izjavljivanje žalbe nije dostavljen dokaz o plaćenoj naknadi za pokretanje žalbenog postupka, u iznosu propisanom Zakonom, na osnovu kojeg se može nesumnjivo utvrditi da je transakcija izvršena, ugovorni organ odbacit će žalbu kao neurednu bez pozivanja žalioca na dopunu ili ispravak. Na ovaj zaključak ugovornog organa žalilac nema pravo žalbe URŽ-u i on je konačan. Protiv ovog zaključka žalilac može pokrenuti upravni spor pred Sudom Bosne i Hercegovine u roku od 30 dana od dana prijema. Tužba za pokretanje upravnog spora ne odgađa izvršenje pobijanog zaključka ako Sud Bosne i Hercegovine drugačije ne odluči.

Član 138. definiše rokove u kojima se može izjaviti žalba.

Član 139. definiše dokazivanje u postupku po žalbi. 
Član 140. definiše apsolutno bitne povrede Zakona o kojima vodi računa URŽ po službenoj dužnosti koje mogu dovesti do poništenja postupka u potpunosti ili djelimično, kao i relativno bitne povrede zakona su povrede koje mogu dovesti do poništenja postupka javne nabavke, ako se uspostavi direktna veza između povrede i ishoda postupka.
Član 141. definiše ovlaštenja URŽ-a. 

Član 142. definiše sadržaj žalbe.
Član 143. definiše postupanje sa neurednom žalbom. 

Član 144. određuje visinu naknade za pokretanje žalbenog postupka u odnosu na procijenjenu vrijednost nabavke.

Član 145. definiše postupanje URŽ-a po žalbi.

Član 146. definiše do kada žalba ima suspenzivno dejstvo, odnosno do kada žalba odgađa nastavak postupka javne nabavke, zaključenje i/ili izvršenje ugovora o javnoj nabavci ili okvirnog sporazuma.
Član 147. definiše odluke URŽ-a po žalbi.

Član 148. definiše mogućnost spajanja više žalbi u istom postupku javne nabavke.

Član 149. deiniše način odlučivanja URŽ-a po žalbi. Zaključci i rješenja URŽ-a, te presude Suda Bosne i Hercegovine po njima, URŽ objavljuje na javnom dijelu informacionog sistema e-Nabavke. Presude Suda Bosne i Hercegovine po zaključcima ugovornih organa, ugovorni organ objavljuje na javnom dijelu informacionog sistema e-Nabavke.

Članak 107.definira način izjavljivanja žalbe URŽ-u Žalba se izjavljuje URŽ-u putem ugovornog tijela. Osim mogućnosti predaje žalbe putem pošte ili direktno, žalba se može izjaviti i elektronskim putem ako je takav način komunikacije predviđen u tenderskoj dokumentaciji.
Član 150. reguliše izuzeće članova URŽ-a zbog sukoba interesa.
Član 151. utvrđuje mogućnost pokretanja upravnog spora protiv odluke URŽ-a, kao i rok u kojem je tom moguće. Usklađen je sa važećim propisima o upravnom sporu u BiH. Upravni spor po tužbi koju podnose stranke u postupku javne nabavKe je hitan postupak.
Član 152. reguliše detaljnije reguliše nadležnost Agencije vezano za praćenje postupaka koje provode ugovorni organi za nabavku robe, usluga i radova, s ciljem edukacije i otklanjanja uočenih nepravilnosti u pojedinačnim postupcima javnih nabavki.
Član 153. reguliše mogućnost podnošenja prekršajnih prijava i propisuje kazne protiv ugovornih organa i ponuđača i odgovornih osoba u ugovornim organima, odnosno ponuđačima, u vezi sa kršenjem odredbi ovog Zakona. Ovaj članak nije predmet Direktiva već je stavljeno na dispoziciju država članica da nacionalnim zakonodavstvom urede to pitanje. Zahtjev za pokretanje prekršajnog postupka podnosi se nadležnom sudu prema sjedištu ugovornog organa. Kazne izrečene u prekršajnom postupku su prihod budžeta Bosne i Hercegovine.
Član 154. reguliše supsidijarnu primjenu pravila upravnog postupka na postupak pred URŽ-om u slučajevima koji nisu propisani ovim Zakonom.
Član 155. upućuje da se na odgovornost ugovornih strana za ispunjavanje obaveza iz ugovora o javnoj nabavci primjenjuju odgovarajuće odredbe zakona o obligacionim odnosima.

Član 156. definira pravo privrednog subjekta na naknadu troškova u postupcima javnih nabavki, ako ugovorni organ povrijedi odredbe ovog Zakona i podzakonskih akata. Naime, privredni subjekti imaju pravo zahtijevati naknadu troškova za pripremu ponude i troškova učešća u postupku javne nabave. 
Član 157. određuje da je za rješavanje zahtjeva za naknadu troškova u postupku javne nabavke nadležan URŽ.
Član 158. definiše mogućnost pokretanja postupka za naknadu štete zbog izmakle dobiti i gubitka prilike pred nadležnim sudom svakom od učesnika postupka javne nabave koji je istu pretrpio.
Član 159. definiše usklađivanje sa pravnom tečevinom Evropske unije, odnosno koje se direktive EU preuzimaju ovim zakonom.
Član 160. definiše da će elektronske nabavke, elektronska aukcija, dinamički sistem kupovine, elektronski katalozi, elektronska žalba i postupak po elektronskoj žalbi, način, rokovi i početak primjene biti definisani podzakonskim aktima koje donosi Vijeće ministara BiH.
Član 161. definiše prestanak važenja dosadašnjeg Zakona o javnim nabavkama, te određenih podzakonskih akata.

Član 162. definiše prelazne i završne odredbe.
